1-дәріс
Кіріспе. Пәннің мақсаттары. Жер - ресурс және объект ретінде. Жер ресурстарды басқарудың мақсаттары мен принциптері, функциялары. Жерге орналастыру негізгі басқарудың құралы ретінде.
«Жер ресурстарын және басқада жылжымайтын мүлік нысандарын басқару» пәнін жүргізудің мақсаты Қазақстанда,  шет елдерде жер қатынастарының пайда болу тарихы мен дамуымен таныстыру. Межелеу тарихының ретін баяндау, оны бірнеше кезеңдерге бөліп, әр кезеңнің заңнамаларын сипаттаумен жүйелі және хронологиялық баяндау әдістерімен жүзеге асады. Пәнді меңгеру барысында жер кадастрының негіздері толық қамтылады.

         Міндеттері: жер қатынастары, жерге орналастыру және жер кадастрының мәні мен түсініктерді анықтау;

·  жер қатынастары мен кадастрдың әлеуметтік-экономикалық алғы шарттарының пайда болуы;

· қоғам дамуының барлық кезеңдерінде жер қатынастары, жерге орналастыру  мен жер кадастрының даму үрдісін оқу;

· жер қатынастары даму болашағы және ҚР жерге орналастыру мен жерді пайдалануды жетілдірудің негізгі бағыттарын анықтау;

· ҚР жерге орналастыру мен жерді пайдалануды жетілдірудің негізгі бағыттары және жер қатынастарының даму болашағы;

· шет елдердегі жер кадастры мен жер қатынастарының даму болашағы мен мәнін оқыту.

Жерге орналастыру — мемлекеттегі жер қатынастарын, жерді пайдалану мен қорғауды ұйымдастыруға бағытталған іс-шаралар жүйесі. Жерге орналастыру жұмыстары: 
· жерді аймаққа бөлудің республикалық, облыстық, және аймақтық жобалары мен жер ресурстарын пайдалану, жақсарту және қорғау бағдарламаларын әзірлеуді; 
· жер пайдалану ісін жолға қою мен ретке келтіру жөнінде шаруашылықаралық жобалар жасауды; 
· жер учаскесіне меншік құқығына және жер пайдалану құқығына құжаттар дайындауды; 
· орналасқан жерінде елді мекендердің шекарасын анықтау мен белгілеуді; 
· әкімшілік-аумақтық құрылымдардың, ерекше қорғалатын табиғи аумақтардың және жерді пайдалану мен қорғаудың ерекше жағдайлары бар басқа да жер учаскелерінің шекараларын белгілеуді; 
· бүлінген жерлерді жаңғырту мен жаңа жерді игеру жобалары жатады.

Сондай-ақ, жерді пайдалану мен қорғауға байланысты басқа да жобаларды әзірлеуді; жерді есепке алу ісін жүргізуді, пайдаланылмай жатқан, ұтымды пайдаланылмай жүрген немесе нысаналы мақсаты бойынша пайдаланылмай отырған жерді анықтауды; топографиялық, геодезиялық, картографиялық, топырақтық, геоботаникалық және басқа да зерттеу мен  іздестіру жұмыстарын жүргізуді; жер кадастры мен жер мониторингін жүргізуді; жер ресурстарының жай-күйі мен пайдаланудың кадастрлық және тақырыптық карталары мен атластарын жасауды; жер-бағалау жұмыстарын жүргізуді қамтиды. Жерге орналастыру атқарушы органдардың шешімі не меншік иесінің, жер пайдаланушылардың өтініші бойынша жүргізіледі. Мемлекеттік меншіктегі жерден жеке меншікке немесе жер пайдалануға жер учаскелерін бөлуге, сатуға және бағалауға байланысты жерге орналастыру жұмыстары, сондай-ақ, әкімшілік құрылымдардың шекараларын белгілеу, жер кадастрын жүргізу және жерді есепке алу жөніндегі жұмыстар мемлекет тарапынан ғана жүзеге асырылады. 

Республикада жер реформасының дамуының бастапқы кезеңіндегі жерге орналастырудың ролі жерлерді қайта бөлуге келіп саяды. Жерге орналастыру бойынша:
· халық депутаттары аудандык кеңестерінің арнайы жер корын құру;
· ауылдық елді мекеңдердің шектерін (шекараларын) белгілеу;
· мемлекеттік ауыл шаруашылығы кәсіпорындарын жекешелендіру және мемлекет меншігінен алу процесінде жерді қайта бөлу;
· шартты жер үлестерін нақты дербестендіруді жүргізу;
· жер учаскелеріне құқық куәландыратын құжаттарды ресімдеу және кай-та ресімдеу;
· шаруа (фермер) қожалықтары және басқа да шаруашылық жүргізуші субъектілер үшін жер учаскелерін беру (бе​лу) бойынша ауқымды жұмыстар жүргізілді
Қазіргі кезде жерге орналастыру акценті жер кадастрын жүргізу, жердің және оған салық салудың жұмыс істеуі; жерді аймактандыру схемаларын, жерді ұтымды пайдалану мен оны қорғау жөніндегі өнірлік бағдарламаларды, сондай-ақ ауылдық елді мекендердің жер-шаруашылық орналасуы жобаларын әзірлеу мақсаттары үшін жерді бағалауды камтамасыз ету жағына ойысты.
Жер реформасы процесінде мемлекеттік ауыл шаруашылық кәсіпорындарының жерлерінің қайта бөлінуіне байланысты жер ресурстарын ұтымды пайдалану мен қорғау проблемаларын шешугс мемлекет тарапынан жеткілікті назар аударылмады - аймақтарға бөлу, жос​парлау және аумақты ұйымдастыру бойынша жұмыстар жүргізілмеді. Сондықтан жаңадан кұрылған ауыл шаруашылық тауар өндірушілерінің жер пайдалануларын құру ғьлыми-әдістемелік қамтамасыз етулерсіз, жерге орналас​тыру сызбалары мен жобаларын әзірлеусіз жүргізілді.
 Жер реформасының әрі карай дамуы жер ресурстары потенциалын пайдалану мен оларды қорғаудың тиімді механизмін жүзеге асыру қажеттілігімен байланысты.
Осы міндетті шешудің нақты жолы Казақстан Республикасы Жер кодексінде көрсетілген. Жер кодексінің баптары (139 және 149,3-т.) қолайлы жер пайдаланудың экологиялық нормативтері мен экологиялық бағдарланған сәйкестендірілген жер пайдалануды ұйымдастыруды тәжірибеге енгізу кажеттігін талап етеді. Осы проблемаларды жүзеге асыру алдыңғы қатарлы жобалау технологиялары концепциясын әзірлеуді, алдын-ала қолдануды, ғылыми-әдістемелік, ақпараттық және ұйымдастырулық қамтамасыз етуді талап етеді.
Қарастырылып отырған проблема егішліктің сәйкестендірілген ландшафтық жүйесінің, экологиялық бағытталған жер пайдалануды құру, тұрақты даму және республиканың халықаралық астық нарығына шығу негізі ретінде Қазакстанның астық егетін өңірлері үшін айрықша өзектілікке ие.
Жерге орналыстыру жер қатынастарын реттеуге, жерді ұтымды пайдалану мен қорғауды ұйымдастыруға бағытталған Қазақстан Республикасы жер заңдарының сақталуын қамтамасыз ету жөніндегі іс-шаралар жүйесі болып табылады. 

Жерге орналастыру меншік нысанына тиесілілігіне және оларда шаруашылық жүргізу нысанына қарамастан, барлық санаттағы жерде жүргізіледі.

Жерге орналастыру жөніндегі жұмыстары жүргізу нәтижесінде белгіленген. Қазақстан Республикасының заңдарында көзделген тәртіппен қаралған және бекітілген жердің нысаналы мақсаты, жерді пайдалану мен оны қорғау режимі, шектеулер  мен ауыртпалықтар, жер учаскелерінің шекарасы, жердің сапасы мен мөлшері туралы деректер және басқа да деректер жер құқығы қатынастары субъектілерінің орындауы үшін міндетті болып табылады.

Жерге орналастыру:

- ландшафттық-экологиялық көзқарас негізінде жерге орналастырудың, жердің аймақтарға бөлудің республикалық, облыстық және аймақтық схемаларын және жер ресурстарын пайдалану, жақсарту және қорғау бағдарламаларын әзірлеуді;

- қолданыстағы жер пайдалануды қалыптастыру және ретке келтіру жөніндегі шаруашылықаралық жерге орналастыру жобаларын жасауды, белгілі бір жерде жер учаскелерін бөліп беру мен шекарасын белгілеуді;

- белгілі бір жерде елді мекендердің шекарасын анықтау мен белгілеуді, олардың жер шаруашылық орналастыру жобаларын жасауды;

- белгілі бір жерде әкімшілік-аумақтық құрылымдардың, ерекше қорғалатын табиғи аумақтардың және жерді пайдалану мен қорғаудың ерекше шарттары бар басқа да жер учаскелерінің шекарасын белгілеуді;     

- жерге орналастыру, бүлінген жерді жаңғырту мен жаңа жерді игеру жобаларын, сондай ақ жерді пайдалану мен қорғауға байланысты басқа да жобалар әзірлеуді;

- жерді түгендеу ісін жүргізуді, пайдаланылмай жатқан, ұтымды пайдаланылмай жүрген немесе нысаналы мақсатында пайдаланылмай отырған жерді анықтауды;

- топографиялық геодезиялық, картографиялық, топырақты зерттеу, геоботаникалық және басқа да зерттеу мен іздестіру жұмыстарын жүргізуді;

- жер ресурстарының жай күйі мен пайдаланылуының тақырыптық карталары мен атластарын жасауды қамтиды және қамтамасыз етеді.(ҚР Жер Кодексінің 149 бабы).
Жерге орналастыру процесі мынадай кезеңдерді қамтиды:

- жерге орналастыру ісін жүргізуді бастау;

- дайындық жұмыстары; 

- жерге орналастыру болжамдарын, схемаларын, бағдарламалары мен жобаларын әзірлеу;
- жерге орналастыру қүжаттамасын қарау, келісу және бекіту; жерге орналастыру жобасын орындау.
